
Tá an tAontas Eorpach ar an deontóir is mó ar domhan de chabhair um fhorbairt agus is é an príomhpháirtí trádála agus 
an príomhinfheisteoir coigríche é ag beagnach gach tír ar domhan. Mar go mbíonn an tAontas ag cothú na síochána 
agus na cobhsaíochta agus ag cur a luachanna agus a rialacha chun cinn i dtíortha eile, tá an iliomad dúshlán agus de-
iseanna roimhe sa domhan seo atá ag éirí níos casta agus níos idirnasctha. Is tábhachtach an rud é rath agus síocháin 
a bheith ann i gcomharsanacht an Aontais ar mhaithe le rath an Aontais Eorpaigh féin.

Cabhraíonn buiséad AE leis an Aontas a thosaíochtaí a chur i bhfeidhm ar fud an domhain, dúshláin a fhreagairt agus de-
iseanna a thapú agus a chuid leasanna a chur chun cinn ar fud an domhain, lena n áirítear trí réitigh iltaobhacha. Leis an 
mbuiséad nua fadtéarmach déanfar nuachóiriú mór ar an ngné sheachtrach den bhuiséad. Cuirfidh sé le héifeachtacht agus 
le hinfheictheacht bheartais sheachtracha an Aontais, neartóidh sé an comhordú a dhéanfar ar bheartais inmheánacha agus 
beidh an tsolúbthacht ag an Aontas Eorpach déileáil níos gasta le géarchéimeanna agus dúshláin nua.

AN IONSTRAIM MAIDIR LEIS AN  
GCOMHARSANACHT, LEIS AN BHFORBAIRT AGUS 
LEIS AN GCOMHAR IDIRNÁISIÚNTA (NDICI)
Is tríd an ionstraim seo, lena mbaineann buiséad €89.2 billiún, a sheolfar an sciar is mó de na cistí do ghníomhaíochtaí 
seachtracha. Is é an ionstraim sin an phríomhuirlis atá ag an Aontas chun cuidiú deireadh a chur leis an mbochtaineacht 
agus, ina theannta sin, an fhorbairt inbhuanaithe, an rathúnas, an chobhsaíocht, agus an tslándáil a chur chun cinn.

BUISÉAD AE 
DON TODHCHAÍ 

Maoiniú breise do  
ghníomhaíochtaí  
seachtracha AE

Simpliú: níos lú ionstraimí 
agus an Ciste Eorpach 

Forbraíochta a chuimsiú sa 
bhuiséad

Solúbthacht ar bhonn 
ilbhliantúil, chun freagairt 

d’athrú ar dhálaí

Tuilleadh trédhearcachta 
agus grinnscrúdú  

daonlathach

  ACHOIMRE AR AN IONSTRAIM NUA:
1. Leis an gCOLÚN GEOGRAFACH, soláthrófar cúnamh is fiú €68 mbilliún chun idirphlé agus comhar a spreagadh le tríú 
tíortha. Déanfar gach imchlúdach réigiúnach a oiriúnú do riachtanais agus tosaíochtaí na réigiún i gceist, lena léirítear tosaíochtaí 
straitéiseacha an Aontais Eorpaigh, go háirithe i gcomharsanacht an Aontais agus san Afraic, agus i dtíortha is mó atá i ngátar.



2. Leis an gCOLÚN TÉAMACH, dar luach €7 mbilliún, 
maoineofar cearta an duine agus an daonlathas, an tso-
chaí shibhialta, an chobhsaíocht agus an tsíocháin. Leis an 
gcolún sin, comhlánófar gníomhaíochtaí sa cholún geogra-
fach, go háirithe nuair a chuirtear san áireamh go gcaith-
fear aghaidh a thabhairt orthu ar an leibhéal domhanda. 

  Cearta an duine agus an daonlathas: €1.5 billiún;

  Eagraíochtaí de chuid na sochaí sibhialta:  
       €1.5 billiún;

  An chobhsaíocht agus an tsíocháin €1 bhilliún;

  Dúshláin dhomhanda: €3 bhilliún, do  
        shaincheisteanna mar seo a leanas:

sláinte, oideachas, cumhacht a thabhairt do mhná agus 
páistí, imirce agus easáitiú éigeantach, fás cuimsitheach, 
obair chuibhiúil, cosaint shóisialta agus slándáil bia.

3. Leis an gCOLÚN MEARFHREAGARTHA, dar luach  
€4 bhilliún, cuirfear ar a chumas don Aontas Eorpach idirghab-
háil mhear agus éifeachtach a dhéanamh chun coinbhleachtaí a 
chosc agus chun freagairt do ghéarchéimeanna agus do chásan-
na éagobhsaíochta. Leis an gcolún sin, cuirfear bonn taca faoi 
athléimneacht tíortha comhpháirtíochta agus, chomh maith leis 
sin, déanfar luathbheart chun aghaidh a thabhairt ar riachtanais 
agus tosaíochtaí bheartas eachtrach an Aontais. Leis an gcolún 
mearfhreagartha, déanfar na nithe seo a leanas: 

   i gcásanna géarchéime, áiritheofar an chobhsaíocht  
        agus cabhrófar coinbhleachtaí a chosc;

  neartófar an athléimneacht agus is fearr a bheifear  
         in ann gníomhaíocht dhaonnúil agus gníomhaíocht  
         forbraíochta a nascadh le chéile;

 tabharfar aghaidh ar riachtanais agus tosaíochtaí  
        bheartas eachtrach an Aontais. 

Le CÚLCHISTE SOLÚBTHACHTA BREISE dar luach €10.2 billiún, cuirfear ar chu-
mas an Aontais dúshláin agus tosaíochtaí atá ag teacht chun cinn a chur san áireamh.

NDCI: an Chomharsanacht: €22 bhilliún 
NDCI: an Afraic fho-Shahárach: €32 bhilliún 
NDCI: an Áise agus an tAigéan Ciúin: €10 mbilliún 
NDCI: Críocha Mheiriceá agus an Mhuir Chairib: €4 bhilliún 
comhar le tíortha agus críocha thar lear, an Ghraonlainn 
san áireamh: €500 milliún 
an Ionstraim um Chúnamh Réamhaontachais: €14.5 billiún

COMHPHÁIRTÍOCHT FHEABHSAITHE 
AGUS IDIRPHLÉ FEABHSAITHE

SLÁNDÁIL, SÍOCHÁIN 
AGUS COBHSAÍOCHT

IMIRCE AGUS  
SOGHLUAISTEACHT

FORBAIRT DHAONNA, 
INSCNE SAN ÁIREAMH

FÁS EACNAMAÍOCH 
CUIMSITHEACH

COMHSHAOL AGUS 
ATHRÚ AERÁIDE

CEARTA AN DUINE 
AGUS AN DAONLATHAS

RIAIL AN 
DLÍ

DEA-RIALACHAS

AN BHOCHTAINEACHT 
A DHÍOTHÚ

Ar an leibhéal domhanda, tá na dúshláin atá romhainn, idir an t athrú aeráide, an comhionannas idir fir agus mná, agus an 
imirce, casta ilghnéitheach fite fuaite ina chéile. A bhuí leis an ionstraim chuimsitheach, bainfear bacainní saorga a bhí ann 
idir ionstraimí roimhe seo, laghdófar ualaí riaracháin agus déanfar struchtúir bhainistithe a chuíchóiriú. I gcomhréir leis na 
hidirnaisc dhlútha idir na 17 sprioc forbartha inbhuanaithe, is é is aidhm leis an ailtireacht nua chomhtháite nach mbeidh 
gach bearta ar leith dírithe ar shaincheist ar leith, ach go gcuirfidh gach beart le gnóthú roinnt cuspóirí ag an am céanna.



 CREAT INFHEISTÍOCHTA
Ina theannta sin, beidh san ionstraim nua creat infheistíochta do ghníomhaíochtaí seachtracha chun tuilleadh ac-
mhainní airgeadais a thiomsú ón earnáil phríobháideach i gcomhair forbairt inbhuanaithe. Is éard a bheidh ann an 
Ciste Eorpach um Fhorbairt Inbhuanaithe (CEFI+) agus an Ráthaíocht do Ghníomhaíochtaí Seachtracha, ag a 
mbeidh suas le €60 billiún d’acmhainn bhreise chun na nithe seo a leanas a dhéanamh:

   Tacú le micrifhiontair chomh maith le fiontair bheaga agus mheánmhéide;

   Cruthú post maith a chur chun cinn;

   Bonneagar poiblí agus príobháideach a neartú;

   Fuinneamh in-athnuaite agus talmhaíocht inbhuanaithe a chothú;

   Tacú leis an ngeilleagar digiteach, etc.

I gcomhar leis an earnáil phríobháideach agus a bhuí leis an éifeacht ghiarála, d’fhéadfadh sé go gcuirfí suas le 
leath-thrilliún euro in infheistíochtaí chun tairbhe sa tréimhse 2021–2027. Chun deimhin a dhéanamh de go 
dtabharfaidh an tAontas Eorpach tacaíocht do na tíortha sin a bhfuil an gá is mó acu léi, tabharfar aird ar leith ar dhul i 
ngleic le riachtanais infheistíochta i gComharsanacht an Aontais, san Afraic agus i dtíortha atá leochaileach nó ina bhfuil 
coinbhleacht, na tíortha is lú forbairt agus tíortha bochta a bhfuil fiacha ollmhóra orthu, mar aon le réigiúin ina bhfuil 
riachtanais mhóra bonneagair agus nascachta.

 TOSAÍOCHTAÍ TRAS-EARNÁLACHA
A bhuí leis an Ionstraim maidir leis an gComharsanacht, leis an bhForbairt agus leis an gComhar Idirnáisiúnta, neartófar 
tosaíochtaí tras-earnálacha trí bhíthin spriocanna maidir le caiteachas cothrománach. Áiritheofar, dá bharr, cur 
chuige comhordaithe, iomlánaíoch agus struchtúrtha i dtaca le tosaíochtaí. 

   sprioc 20 % a chaitheamh go cothrománach le haghaidh forbairt dhaonna;

   sprioc 25 % a chaitheamh chun dlús a chur le hiarrachtaí i dtaca leis an athrú aeráide;

   sprioc 10 % a chaitheamh go cothrománach chun dul i ngleic leis na bunchúiseanna atá leis an imirce neamhrialta 
agus, san am céanna, dálaí a chruthú lenar féidir an imirce dhleathach agus an tsoghluaisteacht a  
bhainistiú i gceart;

  Ba cheart 92 % ar a laghad den mhaoiniú san ionstraim nua a thuairisciú mar chabhair oifigiúil um fhorbairt;

   Leanfaidh an tAontas Eorpach de ghnóthú a sprice, mar atá 0.7 % dá olltáirgeacht intíre chomhchoiteann a chur 
ar fáil mar chabhair oifigiúil um fhorbairt, agus 0.2 % do na tíortha is lú forbairt.

  COMHARSANACHT AN AONTAIS EORPAIGH
Leanfaidh an tAontas Eorpach, trí bhíthin Bheartas Comharsanachta na hEorpa, de bheith ag obair i gcomhar lena 
chomhpháirtithe chun an chobhsaíocht, an tslándáil agus an rathúnas a chothú. A bhuí le buiséad méadaithe de 
€22 bhilliún, ar buiséad tiomnaithe é, neartófar príomhshainiúlachtaí na comharsanachta:

BEARTAS COMHARSANACHTA  
NA HEORPA AGUS CAIBIDLÍOCHT 
MAIDIR LE MÉADÚ

Comhpháirtithe i mBeartas Comharsanachta na 
hEorpa – an Deisceart

Comhpháirtithe i mBeartas Comharsanachta na 
hEorpa – an tOirthear

(*)  Is chun críocha léiriúcháin amháin na léarscáileanna.

AN CHOMHARSANACHT 
THEAS

AN CHOMHARSANACHT 
THOIR

TOSAÍOCHT



  COMHAR POLAITIÚIL FEABHSAITHE A CHUR CHUN CINN 

 TACÚ LE CUR CHUN FEIDHME COMHAONTUITHE REATHA
Comhaontuithe comhlachais, cláir oibre chomhlachais agus 
tosaíochtaí comhpháirtíochta – agus comhaontuithe amach 
anseo a ullmhú

  COMHPHÁIRTÍOCHT FHEABHSAITHE I DTREO
RATHÚNAS SÓISIALTA AGUS EACNAMAÍOCH
An rochtain ar an margadh a fheabhsú trí bhíthin comhaon-
tuithe saorthrádála substaintiúla agus cuimsitheacha chun 
timpeallacht an ghnó agus na hinfheistíochta a chothú agus 
chun comhfhogasú geilleagrach i dtreo mhargadh aonair an 
Aontais Eorpaigh a bhaint amach de réir a chéile.

  TEAGMHÁLACHA IDIRPHEARSANTA
Comhpháirtíocht neartaithe a chur chun cinn idir sochaithe 
an Aontais agus na dtíortha comhpháirtíochta, an clár 
Erasmus+ agus an clár Fís Eorpach san áireamh.

  COMHAR RÉIGIÚNACH A FHEABHSÚ

Faoi chuimsiú Chomhpháirtíocht an Oirthir, an Aontais 
don Réigiún Meánmhuirí, agus comhoibriú ar fud limis-
téar na Comharsanachta Eorpaí mar aon le comhar 
trasteorann;

  SOGHLUAISEACHT AGUS BAINISTIÚ IMIRCE

  SLÁNDÁIL AGUS COBHSAÍOCHT

  COMHAR AGUS FORBAIRT  
             IDIRNÁISIÚNTA
Leagtar amach sa Chomhdhearcadh Eorpach maidir le Forbairt an creat beartais do chomhar an Aontais Eor-
paigh maidir le forbairt, lena sainítear an fhís pholaitiúil is bun leis na tograí airgeadais don chéad Chreat Airgeadais 
Ilbhliantúil eile. Is é príomhchuspóir na físe sin i gcónaí deireadh a chur leis an mbochtaineacht agus Spriocanna 
Forbartha Inbhuanaithe Chlár Oibre 2030 na Náisiún Aontaithe a chur chun feidhme agus an tiomantas a léirítear sa 
chlár oibre sin gan aon duine a fhágáil ar leataobh.

Sa chaoi sin, comhlíonfaidh ar a laghad 92 % den mhaoiniú faoin ionstraim na riachtanais atá leagtha síos ag Coiste 
Cúnaimh Forbartha na hEagraíochta um Chomhar agus Forbairt Eacnamaíochta (OECD) agus, ar an dóigh sin, measfar 
gur cabhair oifigiúil um fhorbairt an maoiniú sin.

Úsáidfear 20 % den ionstraim chun cur leis an gcuimsiú sóisialta agus leis an bhforbairt dhaonna, an comhionannas 
inscne agus cumhachtú na mban san áireamh. 

Ina theannta sin, tugtar aghaidh go sonrach leis an ionstraim ar an dea-rialachas, ar an daonlathas agus cearta an 
duine, ar an athrú aeráide, agus ar an imirce agus an tsoghluaisteacht.

Tabharfar tosaíocht do na tíortha a mbeidh an gá is mó acu le cúnamh, go háirithe na tíortha is lú forbairt, tíortha ísealioncaim, 
tíortha leochaileacha agus tíortha atá buailte ag géarchéimeanna. Leanfaidh an tAontas Eorpach de bheith ag obair chun 0.7 
% dá olltáirgeacht intíre chomhchoiteann a infheistiú i gcabhair oifigiúil um fhorbairt, agus 0.2 % do na tíortha is lú forbairt.

De thoradh an Ciste Eorpach Forbraíochta a ionchorprú i mbuiséad an Aontais, is mó an deis a bheidh ag Parlaimint na 
hEorpa tionchar a imirt agus maoirseacht a dhéanamh ar ghníomhaíocht forbraíochta.

AN IONSTRAIM EORPACH MAIDIR  
LE SÁBHÁILTEACHT NÚICLÉACH 
Le €300 milliún, cuirfidh an tAontas Eorpach bonn taca faoin tsábháilteacht núicléach ar fud an domhain, ar bhonn 
Chonradh Euratom. Leis an airgead sin, comhlánófar cuid de na gníomhaíochtaí a mhaoinítear faoin Ionstraim maidir 
leis an gComharsanacht, leis an bhForbairt agus leis an gComhar Idirnáisiúnta agus, ina theannta sin, faoin Ionstraim 
um Chúnamh Réamhaontachais.

Dírithe ar bheartas: bunaithe ar na 
príomhchuspóirí beartais a cuireadh i 
láthair sa Bheartas Comharsanachta 

athbhreithnithe agus a comhaon-
taíodh leis na comhpháirtithe

Cuntasacht fhrithpháirteach: 
an smacht reachta agus luachanna 

bunúsacha

Tuilleann breis tuilleadh: 10 % de 
na cistí le haghaidh dul chun cinn ó 
thaobh an daonlathais, chearta an 
duine, an chomhair i leith imirce, an 
rialachais eacnamaíoch agus na n 

athchóirithe a chúiteamh

PRIONSABAIL

TOSAÍOCHTAÍ



  AN TATHRÚ AERÁIDE
Baineann an iliomad dúshlán leis an athrú aeráide, agus le dul i ngleic leis teastaíonn meascán de ghníomhaíochtaí 
fadtéarmacha agus gearrthéarmacha a chuirfidh san áireamh riachtanais ár dtíortha comhpháirtíochta maidir le 
forbairt agus a chruthóidh deiseanna infheistíochta i réimse na dteicneolaíochtaí glasa agus an fhuinnimh. San am 
céanna, tá méadú ar líon agus déine na mórthubaistí aeráide ar gá cúnamh láithreach ina leith.

  A bhuí leis an gcolún mearfhreagartha, is féidir leis an Aontas cúnamh gearrthéarmach a thabhairt go 
gasta agus go héifeachtach chun, cuir i gcás, maolú ar na fadhbanna a bhíonn ann de thoradh teagmhais 
aeráide amhail El Niño. Áiritheofar leis sin comhlántacht iomlán le cabhair dhaonnúil an Aontais Eorpaigh, 
neartófar na naisc idir an chabhair dhaonnúil agus an chabhair um fhorbairt, agus feabhsófar athléim-
neacht na dtíortha comhpháirtíochta lena mbaineann.

  I ngeall ar sprioc uaillmhianach na hionstraime 25 % dá buiséad a leithdháileadh chun dul i ngleic 
leis an athrú aeráide, áiritheofar go ndéanfar an t athrú aeráide a chomhrac ar bhealach comhleanúnach 
agus éifeachtach i ngach gné de chomhar an Aontais Eorpaigh maidir le forbairt fhadtéarmach.

  A bhuí le feabhas ar an gcomhar agus ar an gcomhpháirtíocht le comhghuaillithe a bhfuil an 
dearcadh céanna acu ar an leibhéal domhanda, féadfar dul i ngleic leis an bhfadhb le chéile.

  Le cúlchiste solúbthachta na hionstraime nua, féadfaidh an tAontas Eorpach riachtanais atá ag athrú 
agus tosaíochtaí atá ag teacht chun cinn a chur san áireamh.

 Leis an gcreat infheistíochta do ghníomhaíochtaí seachtracha, lena n áirítear gníomhaíochtaí an chrea-
ta chun acmhainní airgeadais poiblí agus príobháideacha a mheascadh, mar aon leis an gciste ráthaíochta 
i dtaca leis an nuálaíocht, cabhrófar maoiniú a chur chun tairbhe agus a ghiaráil chun infheistiú i ngníomhú 
ar son na haeráide, an fuinneamh in-athnuaite cuir i gcás.

 
  AN IMIRCE

Is dúshlán domhanda an imirce i gcónaí. Is den riachtanas go fóill beartais fhadtéarmacha chun aghaidh a thab-
hairt ar na bunchúiseanna atá léi agus, san am céanna, acmhainneacht a bheith ann chun freagairt do ghéarché-
imeanna sa ghearrthéarma. Trí chur chuige cuimsitheach, tá an tAontas Eorpach ag obair chun dul i ngleic leis an 
dúshlán casta sin agus, a bhuí leis an ionstraim nua, beidh beartais an Aontais níos éifeachtaí agus níos éifeachtúla.

  Leis an ionstraim nua, áiritheofar comhlántacht iomlán idir gníomhaíochtaí sa ghearrthéarma agus 
san fhadtéarma agus, ina theannta sin, idir gnéithe inmheánacha agus seachtracha na himirce, i 
gcomhréir le clár oibre cuimsitheach an Aontais ar a dtugtar an Clár Oibre Eorpach maidir leis an Imirce.

  A bhuí leis an gcolún mearfhreagartha, is féidir leis an Aontas cúnamh gearrthéarmach a thabhairt 
go gasta agus go héifeachtach chun, cuir i gcás, freagairt do chásanna criticiúla de rabhartaí dídeanaithe i 
limistéir choinbhleachta nó plódú imirceach. Áiritheofar leis sin comhlántacht iomlán le cabhair dhaonnúil 
an Aontais Eorpaigh, neartófar na naisc idir an chabhair dhaonnúil agus an chabhair um fhorbairt, agus 
feabhsófar athléimneacht na dtíortha comhpháirtíochta lena mbaineann.

TÍORTHA AGUS CRÍOCHA  
THAR LEAR
Le buiséad €500 milliún, leanfar den tacaíocht don chomhar le tíortha agus críocha thar lear de chuid na mBallstát, an 
Ghraonlainn san áireamh. I ngeall ar an gcomhar sin, neartófar an ceangal stairiúil agus polaitiúil idir na tíortha agus na 
críocha sin agus an tAontas Eorpach agus cuirfear chun cinn a bhforbairt eacnamaíoch agus shóisialta.

  SAMPLAÍ DEN BHUISÉAD  
        NUA I MBUN GNÍMH
De bhíthin na hionstraime nua, is fearr agus is tapa a fhéadfaidh an tAontas Eorpach freagairt do dhúshláin chasta 
dhomhanda trí ghníomhaíochtaí gearrthéarmacha, meántéarmacha agus fadtéarmacha a chur chun feidhme ar dhóigh 
chuíchóirithe.



  I measc na dtosca a chuireann brú ar dhaoine a mbaile a fhágáil ar thóir saol níos fearr, áirítear an 
bhochtaineacht, an éagobhsaíocht, an choinbhleacht agus an t athrú aeráide. Tiomnófar sprioc 10 % 
maidir le caiteachas chun dul i ngleic leis na bunchúiseanna atá leis an imirce neamhrialta agus leis an 
easáitiú éigeantach, go hairithe tríd an bhforbairt agus deiseanna eacnamaíocha cuimsitheacha a chur 
chun cinn agus, san am céanna, dálaí a chruthú le haghaidh imirce dhleathach agus soghluaisteacht dhea- 
bhainistithe.

  Leis an gcreat infheistíochta do ghníomhaíochtaí seachtracha, lena n áirítear gníomhaíochtaí an 
chreata chun acmhainní airgeadais poiblí agus príobháideacha a mheascadh, cabhrófar le cistí a chur chun 
tairbhe i gcomhréir leis an nasc idir an fhorbairt agus an imirce. 

  Leis an gcúlchiste solúbthachta beidh an tAontas Eorpach in ann freagairt go gasta do dhúshláin 
atá ag teacht chun cinn, dúshláin a bhaineann leis an mbrú imirceach mar shampla.

  CEARTA AN DUINE, AN DAONLATHAS AGUS DEA-RIALACHAS 
           
Tá cur chun cinn chearta an duine agus an daonlathais mar bhunchloch de ghníomhaíochtaí seachtracha an 
Aontais Eorpaigh, go háirithe de bharr go bhfuil cearta an duine agus an tsochaí shibhialta faoi ionsaí níos 
mó ná riamh in iliomad áiteanna ar fud an domhain. Pointe tagartha é an tAontas Eorpach dóibh siúd uile 
a infheistíonn i gcearta an duine agus sa daonlathas. Leis an ionstraim nua, is fearr an bunús a bheidh ann 
leis an infheistíocht sin a dhéanamh agus beifear in ann gníomhaíochtaí gearrthéarmacha, meántéarmacha 
agus fadtéarmacha a dhéanamh, idir ghníomhaíochtaí áitiúla agus ghníomhaíochtaí idirnáisiúnta, i gcomhar 
le gníomhairí uile na sochaí sibhialta.

  Leis an gcolún geografach, soláthrófar cur chuige solúbtha saincheaptha, lena gcuirfear san áireamh 
comhthéacs agus riachtanais na dtíortha comhpháirtíochta agus na réigiún comhpháirtíochta i gceist. 
Le tacaíocht ón Aontas, neartófar próisis dhaonlathacha na dtíortha comhpháirtíochta, mar aon lena  
rialachas daonlathach agus a maoirseacht dhaonlathach.

  Leis an ionstraim nua, leanfaidh an tAontas Eorpach de bheith ag gníomhú chun cearta an duine agus an 
tsochaí shibhialta a neartú agus chun meáin chumarsáide neamhspleácha agus iolraíocha a chur chun cinn.

  Comhlánófar na gníomhaíochtaí sin le gníomhaíocht faoin gcolún téamach, ina bhfuil €1.5 billiún. 
Beidh tábhacht ar leith ag baint leis sin in áiteanna a bhfuil teorainn á cur leo siúd a oibríonn ar son 
chearta an duine agus le gníomhú na sochaí sibhialta. 

  A bhuí le misin breathnóireachta toghchán leanfar de bheith ag tacú le próisis dhaonlathacha i 
dtíortha comhpháirtíochta.

  Leanfaidh an tAontas Eorpach de bheith ina chomhpháirtí domhanda iontaofa agus ina chrann taca 
daingean ag an iltaobhachas, agus aird ar leith á tabhairt ar Oifig an Ard-Choimisinéara um Chearta an 
Duine, an Chúirt Choiriúil Idirnáisiúnta agus sásraí ábhartha réigiúnacha agus náisiúnta um chearta an duine.

